




 SEQ CHAPTER \h \r 1Leri Wan Les, No Gi Wan Les
Inleiding: Wi ben abi wan sari sani miti wi da wiki disi - wan soema kiri hem frow en dan a kiri hemsrefi.  Meki wi teki wantoe les foe wisrefi leki wan kerki.

1. 
Da jongoe frow ben kom na club nanga Br. Samuel, en wi bribi dati kande a ben kom pikinso na kerki.  Efoe a ben drai wi libi de wan vraag.  Meki wi si fa a de zeer belangrijk foe doe wi wroko leki wan gemeente foe tjari da woortoe gi trawan.

2. 
Lukas 24:46. En A ben taki gi dem taki: So a de skrifi kaba, dati Kristus moesoe pina, en A moesoe opo baka foe dede na di foe drie dei.  47. En dati dem moesoe preiki foe drai libi nanga pardon foe sondoe na ini Hem nem na mindri foe ala natie; na Jerusalem oen moesoe bigin.  48. En oen de getuigi foe dem sani disi.  49. En loekoe, Mi de seni da pramisi foe Mi Tata kom na oen tapoe; ma tan na ini da foto foe Jerusalem te leki oen sa kisi da krakti foe loktoe.
a. 
Markus 16:15. En A ben taki gi dem taki: Waka go na ini heri grontapoe, en preiki da boen njoensoe gi ala soema.
b. 
Johannes 20:21 Dan Jezus ben taki agen gi dem taki: Vrede moe de nanga oen; so leki Mi Tata ben seni Mi kom, so srefi Mi seni oen go.
c. 
Matteus 28:18. En Jezus ben kom taki gi dem taki: Mi ben kisi ala makti na ini hemel nanga grontapoe.  19. Foe dat'ede, go leri ala dem natie, en dopoe dem na ini da nem foe da Tata, en foe da Pikin, en foe da Santa Jeje;  20. En leri dem foe hori en doe alasani disi Mi ben komanderi oen. En loekoe, Mi de nanga oen alatem te leki da kaba foe grontapoe.  Amen.
d. 
Tori 1:8 Ma oen sa kisi krakti, te da Santa Jeje sa kom na oen tapoe, en oen sa de getuigi foe Mi na ini Jerusalem, en na ini heri Judea, en na ini Samaria, en na da moro farawe presi foe grontapoe.
3. 
Paulus sori wi dati a kom doro na wi toe: 

a. 
II Kor. 5:14. Bikasi da lobi foe Kristus de dwingi wi, 15. Bikasi wi sabi dati efoe wan soema ben dede gi ala soema, dan alamala ben dede. En A ben dede gi ala soema, so dati dem soema disi de libi no moesoe libi gi demsrefi moro, ma dem moesoe libi gi Hem disi ben dede gi dem, en A ben opo baka.  16. Foe dat'ede, wi no sabi wan libisoema na skin-fasi moro; ja, alwasi wi ben sabi Kristus nanga skin-fasi, tokoe now wi no sabi Hem da fasi dati moro.  17. Foe dat'ede, efoe iniwan soema de na ini Kristus, A de wan njoen soema; dem owroe sani ben pasa gowe; loekoe, alasani ben kom njoen.  18. En alasani de foe Gado, disi ben meki wi kom boen baka nanga Hemsrefi doro Jezus Kristus, en A ben gi wi da wroko foe meki soema kom boen baka nanga Hem;  19. Dati wani taki: Gado ben de na ini Kristus, en A ben meki libisoema kom boen baka nanga Hemsrefi, en A no ben poti dem sondoe na dem srefi tapoe; en A ben gi wi da woortoe foe meki soema kom boen baka nanga Hem.  20. Now dan, wi de boskopoeman foe Kristus, so leki Gado ben begi oen doro wi; na presi foe Kristus, wi begi oen: kom boen baka nanga Gado. 

4. 
Lobiwan, mi de bezorgd dati wi moesoe wroko moro tranga foe panja da woortoe

a. 
Wi abi foeroe soema disi abi boen leri

b. 
Wi poti sani tapoe TV nanga radio

c. 
Ma wi moesoe wroko fesi na fesi foe jepi soema froestan da woortoe boen

d. 
Dan meki wi doe wi beste foe tjari da heri famiri kom na Jezus

i. 
Wi ben doe so nanga da famiri disi, pe wan aantal soema ben taki nanga da mama, en te foe kaba, fosi a dede, a ben drai hem libi

e. 
Meki wi wroko tranga foe go tapoe da veld, foe panja da woortoe, en doe wi plikti

5. 
Di foe toe, Gado lobi wi, en so A poti bepaalde regel foe jepi da libi foe wi foe waka boen.  II Kor. 6:14. No tai oensrefi makandra nanga soema disi no de bribi; bikasi sortoe gemeenschap dem regtvaardiki soema abi nanga dem soema disi no de regtvaardiki? En sortoe wroko leti abi nanga doengroe?  15. En sortoe akkorderi Kristus abi nanga Belial? En sortoe pisi wroko wan bribisoema abi nanga wan soema disi no de bribi?  16. En sortoe akkorderi da tempel foe Gado abi nanga dem popki? Bikasi oen de da tempel foe da libilibi Gado. So leki Gado de taki: Mi sa libi na dem ini, en Mi sa waka na dem mindri, en Mi sa de dem Gado, en dem sa de Mi pipel.  17. Foe dat'ede, komopo na dem mindri, en tan aparti: so Masra de taki: En no meri da doti sani, en Mi sa teki oen;  18. En Mi sa de wan Tata gi oen, en oen sa de manpikin nanga oemapikin foe Mi: so Masra Almakti de taki.   7:1. Foe dat'ede, di wi abi dem pramisi disi, mi lobiwan, meki wi krini wisrefi poeroe ala doti foe da skin nanga da jeje, en meki da santafasi kom dorodoro na ini da frede foe Gado.
a. 
Gado poti da wet disi foe jepi wi - man nanga frow - en a de wan bescherming gi ala toe

b. 
Bepaalde sani no sa miti wi efoe wi partner de wan bribisoema.  Wan man, bijvoorbeeld, sa abi foe denki toe leisi fosi a boro na wan tra oema.  Ma tra verhouding ook toe kan de verschil

c. 
Wan troe bribiwan sa jepi hori joe tapoe wan lijn geestelijk, na presi foe gi joe wan push foe go na ini skin-fasi

d. 
Toe soema disi de bribiwan kan hori dem pikin foe joe tapoe da juisti lijn, en dem sa de wan blesi gi joe na presi foe wan kosi gi joe na ini da toekomst

e. 
Disi de bikasi Gado lobi wi - da Bijbel taki dati Gado strafoe (efoe vermane) ibri soema disi A lobi.  Meki wi gi jesi na Gado

6. 
Di foe drie, wi leki bribiwan kan sori wan agapeo-lobi disi trawan no man sori:

a. 
Romeini 12:14. Blesi dem soema disi vervolgoe oen; blesi dem, en no floekoe dem. 15. Prisiri nanga dem soema disi prisiri, en krei nanga dem soema disi krei.16. Abi wan prakseri nanga makandra. No soekoe bigi sani, ma moksi nanga dem lagi soema. No loekoe na oensrefi leki bigi koniman.17. No pai no wan soema ogri foe ogri baka. Gi sani disi de boen na ini da ai foe ala soema. 18. Efoe a kan, so foeroe leki oen kan, libi nanga vrede nanga ala soema.19. Lobiwan, oensrefi no moesoe teki revensi, ma poti oen hatibron na wan sei, bikasi a de skrifi taki: Da revensi de foe Mi; Mi sa pai baka: so Masra de taki. 20. Foe dat'ede efoe joe feanti abi angribere, gi hem wan sani foe njan; efoe a abi dreiwatra, gi hem wan sani foe dringi; bikasi te joe doe so, joe sa poti wan hipi libi krofaja na hem hede tapoe. 21. No meki ogri wini oen, ma wini ogri nanga boen.
b. 
Wi moesoe loekoe boen dati wi no kom bita: Heb. 12:14. Waka na baka vrede nanga ala soema, nanga santa-fasi; sondro dem no wan soema sa si Masra;  15. En loekoe boen dati no wan soema sa mankeri da gnade foe Gado; noso wan loetoe foe bita-fasi sa opo gro en trobi oen, en a sa pori foeroe soema; 
c. 
No meki wi lasi da krakti foe da Santa Jeje: Efesi 4:30 En no meki sari kisi da Santa Jeje foe Gado, disi de da marki disi ben stampoe oen te leki da dei Gado sa bai oen baka.
d. 
No meki wi lasi wi krosibei relatie nanga Gado: Mt. 6:12. Gi wi pardon foe dem ogri di wi doe, so leki wi toe de gi pardon na dem soema, disi doe wi ogri!  13. No meki wi kom na ini tesi! Ma poeroe wi foe da ogriwan! Bikasi da kownoekondre de foe Joe nanga da krakti nanga glori foe teego. Amen.  14. Bikasi efoe oen gi libisoema pardon foe dem ogridoe, dan oen Tata na ini hemel sa gi oen pardon toe.  15. Ma efoe oen no sa gi libisoema pardon foe dem ogridoe, dan oen Tata no sa gi oen pardon foe oen ogridoe toe.

